
					ఈ పుట అచ్చుదిద్దబడ్డది

గ్రమ మొప్ప నీశరఘట్టనచేత - రమణమైఁ గూల విరాధుండఁ గాను;

అనిమొన నొకకోల నవనిపైఁ గూల - నినకులాధీశ్వర! యే వాలిఁ గాను;

చేతివి ల్లిచ్చి నీచే భంగ మొందఁ - బూతాత్ముఁ డగు ఋషిపుత్రుండఁ గాను;

రావణుతమ్ముఁడ రాక్షసేశ్వరుఁడ - దేవకంటకుఁడను దీప్తవిక్రముఁడ

న న్నెఱుంగవె? రామ! నగచరకోటి - క్రొన్నెత్తు రానిన కుంభకర్ణుఁడను;

యెఱుఁగక బ్రహ్మయు నింద్రుండు నిన్నుఁ - గఱపిన బేలవై గర్వించి పుట్టి

యీతరుచరు నమ్మి యినకులేశ్వఁరుడ - నాతోడి యుద్ధంబునకు వచ్చి తీవు;

ఘనమైన పరుషరాక్షసభాషణములు - సనకాదియోగీంద్రసన్నుతుల్ గావు;

ఉరవడిఁ బఱతెంచు నుగ్రదానవులు - పరిచారికామరప్రతతులు గావు;

చలమున నార్చు రాక్షసభటోత్తములు - నలిఁ బాడు తుంబురునారదుల్ గారు,4090

వ్రాలుచు నీమీఁద వచ్చునాగాలి - యాలవట్టంబుల యనిలంబు గాదు,

యుద్ధరంగం బమృతోదధి గాదు - యుద్ధంబు మఱి కొలు వుండుట గాదు;

ఇ ట్టేల పుట్టితి వియ్యాజిలోన - నట్టిసౌఖ్యంబు నీ కవనీశ! కలదె?

యది చెప్ప నేల ని న్ననియెడి దేమి - యిదె చూడు నాగద యెట్టిదో? రామ!

దీనఁ బో గెలిచితి దేవసంఘముల - దీనికి సాటియె దివ్యాయుధములు

బలమును శౌర్యంబు బాహువిక్రమము - గలదేని ఘోరాజి గదియుము నన్ను

నెఱయ నీయందలి నిజశక్తిఁ జూచి - మఱి నిన్నుఁ జంపెద మానవాధీశ!




శ్రీరామునిచేఁ గుంభకర్ణుఁడు గూలుట


యనుటయు రఘురాముఁ డలిగి వేగమున - ఘనశిలీముఖములు గడుఁ బెక్కువేలు

నావాలి నేసిన యట్టిబాణంబు - దేవకంటకుమీఁదఁ దివిరి యేయుటయు

జలబిందువులు గ్రోలు చాతకం బనఁగ - బలువిడి నాబాణపఙ్క్తులు గ్రోలి
4100

కర ముగ్రమైన ముద్గరము ద్రిప్పుచును - బరువడి వానరపతులఁ దోలుచును

యెదురుగాఁ జనుదెంచు నింద్రారిఁ జూచి - మది లెక్క సేయక మానవేశ్వరుఁడు

కవిసి యుద్భటగదాకలితహ స్తంబు - నవలీలఁ దెగనేసె ననిలబాణమున

దానిపాటునకుఁ గొందఱు తరుచరులు - నానావిధంబుల నలుదెసఁ బాఱ

నది మీఱి పాఱంగ నలవి గాకున్నఁ - జిదిసి వానరులు చచ్చిరి దానిక్రింద

నున్న దాపలిచేత నొకపెద్దవృక్ష - మన్నరభోజనుం డవలీలఁ బెఱికి

యింద్రాదు లడరంగ నేతేర రాముఁ - డైంద్రబాణంబున నదియును దుంప

నాభూరితరబాహు లమరు లుప్పొంగ - భూభాగ మగల నద్భుతముగాఁ దునిసి

పెక్కండ్రుకపులు నిర్భిన్నులై క్రింద - నొక్కటఁ బడి కూల నుర్విపైఁ బడియె.

నిటు రెండుభుజముల నినకులేశ్వరుఁడు - పటుబాణములఁ ద్రుంప బలభేదిచేతఁ
4110

గడిమి వజ్రమున రెక్కలు ద్రుంపఁబడిన - నడగొండయును బోలె నలినార్చి యార్చి

"https://te.wikisource.org/w/index.php?title=పుట:Ranganatha_Ramayanamu.pdf/416&oldid=431861" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 ఫిబ్రవరి 2024న 06:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

